
Tha na gnìomhan/eòlasan co-cheangailte a tha air am mion-fhiosrachadh gu h-ìosal, a’ nochdadh ìrean eadar-dhealaichte de eòlas a bhios air leth do gach pàiste. Bu chòir do thidsearan am beachd proifeiseanta a chleachdadh gus an gnìomh as iomchaidhe a thaghadh do gach pàiste fa leth.  Tha na gnìomhan mu chonneamh gach sgil air an rangachadh ann an òrdugh duilgheadais bho bhàrr gu bonn, leis a’ ghnìomh mullaich anns gach earrann mar an ìre as tràithe a ghabhas a coileanadh agus an gnìomh aig a’ bhonn anns gach earrann mar an ìre as duilghe. 

	
Ceistean Measaidh Amharcach Chloinne 
	
Gnìomhan/Eòlasan Co-cheangailte

	
Ainmeachadh Litir
(Tha e a’ còrdadh rium a bhith a’ rannsachadh agus a’ cluich le pàtranan agus fuaimean cànain, agus is urrainn dhomh na tha mi ag ionnsachadh a chleachdadh, LIT 0-01a/LIT 0-11a/LIT 0-20a).

	

	
1. Nuair a sheallar litrichean a dh’ionnsaich iad roimhe, an urrainn don phàiste na fuaimean ceart a dhèanamh? 
	
· Tha mi a’ tabhann chothroman brìgheil don chloinn airson litrichean a rannsachadh, a dheasbad agus aithneachadh agus an clò-bhualadh ann am measgachadh de chruthan. 

· Tha mi a’ riarachadh ghnìomhan foneòlasach ceangailte ri clò-bhualadh, gus clann a chomasachadh gu ceanglaichean a dhèanamh eadar am facal labhairte agus am facal sgrìobhte. 
Mar eisimpleir, tarraing aire chloinne gu litrichean ann an leabhraichean agus priont àrainneachdail, ag obair le measgachadh de litrichean beantainneach gus coimhead ri fuaimean chumaidhean msaa, geamannan sruth-fhacail, lotto, rannan clò-bhuailte (brosnachadh chloinne gu facail a tha a dhìth a chur ris), a’ bualadh-bhasan ann an tìm ri lididhean ann am facail (faic eàrr-ràdh 2).






	
2. Nuair a sheallar dhaibh litrichean a chaidh a theagasg dhaibh roimhe, an urrainn don phàiste fuaim agus ainm ceart na litreach a chomharrachadh? An urrainn don phàiste litrichean beaga agus mòra a mhaidseadh? 
	
· Tha mi a’ dèanamh teagasg air fonaigs rianail a’ cleachdadh modh-obrach gnìomhach ioma-mhothachail. Tha a’ chlann a’ faighinn cothrom air litrichean aithneachadh, facail a dhèanamh (coimeasgadh) agus facail a bhriseadh sìos ann am fuaimean cho-phàirtean (gearradh).
Mar eisimpleir, a’ cleachdadh modh-obrach fonaigs co-thàthte, bidh a’ chlann a’ cleachdadh litrichean magnaiteach agus uidheaman-cuideachaidh nitheil gus facail a dhèanamh agus facail a bhriseadh. Tha clann a’ faighinn chothroman na facail sin aithneachadh ann an leabhraichean agus ann an clò-bhualadh àrainneachdail. (Faic bingo fonaigs agus geamannan mìrean-measgte fonaigs ann an eàrr-ràdh 2)

· Tha mi ag ath-dhearbhadh ann an suidheachaidhean foirmeil is neo-fhoirmeil gu bheil cruth sgrìobhte mòr agus beag aig gach litir, agus fuaim da rèir.                                                                                           Mar eisimpleir, tha cothrom aig clann air aibidil phearsanta, sriop leantainneach le litrichean mòra agus beaga. Bidh inbhich a’ cur cuideam air litrichean mòra agus beaga ann an ainmean clò-bhuailte, soidhnichean, leabhraichean.






	
Mothachadh Foneòlasach 
(Is toigh leam a bhith a’ rannsachadh agus a’ cluich le pàtranan agus fuaimean cànain agus is urrainn dhomh na tha mi ag ionnsachadh a chleachdadh, LIT 0-01a/LIT 0-11/LIT 0-20a.                                                   Mar a bhios mi ag èisteachd agus a’ gabhail pàirt ann an còmhraidhean is deasbadan, tha mi a’ lorg fhacail agus abairtean ùra a bhios mi a’ cleachdadh gus mo chuideachadh a’ cur mo bheachdan, smuaintean agus m’ fhaireachdainnean an cèill, LIT 0-10a).

	

	
Ìre fhacail:
3. An urrainn don phàiste facail neo-aithnichte ath-aithris san dòigh cheart?  
“Tha mi a’ dol a ràdh beagan fhacail as dòcha nach cuala tu roimhe. Canaidh mi gach facal agus an uair sin bu mhath leam thusa ath-aithris gu soilleir. Coimhead rium agus èist gu cùramach nuair a chanas mi am facal.  ‘Bodach-rocais’ ’, a-nis can thusa e.”
	

· Tha mi a’ follaiseachadh na cloinne gu raon farsaing de bhriathrachas agus de chànan ann an Gàidhlig.  

· Tha mi a’ brosnachadh na cloinne gu facail agus abairtean ùra a chleachdadh, a’ gabhail a-steach iadsan a tha dùbhlanach gu foneòlasach agus tha mi mothachail gum bi luchd-ionnsachaidh òg a’ cleachdadh an dà chuid Beurla is Gàidhlig aig an aon àm an toiseach. Mar eisimpleir, faodaidh rannan chloinne is òrain a bhith am measg nan gnìomhachdan, agus brosnachadh ath-aithris a’ cleachdadh eòlasan ionnsachaidh a tha a’ tachairt gu nàdarrach, mar cho-theacsa airson cànan ùr. 
 
· Tha mi a’ leantainn leis na gnìomhachdan gu h-àrd, ach a’ cuimseachadh barrachd air briathrachas nas toinnte agus nas soifiostaigich a leasachadh, a’ cleachdadh measgachadh de bhrosnachadh m.e. leabhraichean, cuspairean. 

· Tha mi a’ cleachdadh ghnìomhachdan labhairt agus èisteachd gus sgoilearan a chomasachadh gu bhith a’ cleachdadh fhacail agus abairtean ùra ann am measgachadh de cho-theacsaichean.  






	
4. An urrainn don phàiste 2 fhuaim a chur còmhla gus facail labhairte a dhèanamh ann an Gàidhlig?  
	
· Tha mi a’ cur taic ri clann gus mothachadh do fhuaimean ann am facail a leasachadh, aig ìrean foinèim, lideadh agus comhardadh.

· Tha mi a’ brosnachadh na cloinne gu bhith ag obair le fuaimean ann am facail, aig ìrean foinèim, lideadh agus comhardadh, agus na fuaimean sin a làimhseachadh le smachd. 

· Tha mi gam brosnachadh gu foinèimean, rannan agus lididhean ann an gnìomhachdan spòrsail a dhubhadh às agus ionadachadh, mar a bhios an sgilean Gàidhlig a’ leasachadh chun na h-ìre iomchaidh. 

	5. An urrainn don phàiste 3 fuaimean a chur còmhla gus facail labhairte a dhèanamh ann an Gàidhlig?   
	Mar gu h-àrd.

	
Aithneachadh Foinèim
(Is toigh leam a bhith a’ rannsachadh agus a’ cluich le pàtranan agus fuaimean cànain agus is urrainn dhomh na tha mi ag ionnsachadh a chleachdadh, LIT 0-10a/LIT 0-11a/LIT 0-2-a).

	

	
6. An urrainn don phàiste a’ chiad litir ann am facal labhairte aithneachadh? Seall dealbh don phàiste, innis ainm an deilbh don phàiste m.e. ‘ bòrd’, an uair sin can “An urrainn dhut a’ chiad fhuaim den fhacal seo a ràdh?”
	
· Tha mi a’ cur na cloinne an sàs ann am measgachadh de ghnìomhachdan spòrsail (leithid Factaraidh nam Fuaimean agus Lasadh) taobh a-staigh cho-theacsaichean a tha a’ tachairt gu nàdarrach, agus a tha gam brosnachadh gu:

· na fuaimean fa leth aithneachadh (foinèimean) sna facail labhairte agus 

· feadhainn eile a ghintinn a’ cleachdadh an dà chuid facail a tha a’ tòiseachadh leis an fhuaim cheudna (sruth-fhacail) agus/no a’ crìochnachadh leis na fuaimean ceudna (comhardadh).
Mar eisimpleir, modalan inbheach agus a’ brosnachadh chloinne gu  ‘labhairt mar ròbat’ gus gach foinèim san fhacal fhuaimneachadh.
(Faic eàrr-ràdh 2 airson gnìomhachdan comasach)


	7. An urrainn don phàiste facail aithneachadh a tha a’ tòiseachadh leis an fhuaim cheudna?  
	· Tha mi a’ brosnachadh na cloinne gu bhith a’ cluich le fuaimean fa leth agus faighinn a-mach mar a tha diofar fhuaimean gan dèanamh sa bheul aca. 



	
Coimeasgadh Fhoinèimean gu Facail  
(Tha mi a’ rannsachadh litrichean agus fhacail, a’ faighinn a-mach mar a tha iad ag obair còmhla, agus is urrainn dhomh na dh’ionnsaich mi a chleachdadh gus mo chuideachadh nuair a bhios mi a’ leughadh no a’ sgrìobhadh, GAI 0-12a/LIT 0-13a-LIT 0-21a).

	

	
8. An urrainn don phàiste measgachadh de fhacail connrag-fuaimreag-connrag a leughadh san dòigh cheart (m.e. cat). Faic  Lasadh
	
· Tha mi a’ solarachadh teagasg fonaigs rianail a’ cleachdadh modh-obrach ioma-mhothachail. Tha a’ chlann a’ faighinn cothrom air litrichean aithneachadh, facail a dhèanamh (coimeasgadh) agus facail a bhriseadh sìos ann am fuaimean cho-phàirtean (gearradh), faic cuideachd ainmeachadh litrichean.
Mar eisimpleir, cleachd litrichean magnaiteach gus facail a dhèanamh agus facail a bhriseadh. Seachain dòigh-obrach a’ cleachdadh duilleag-obrach di-co-theacsaichte neo-ghnìomhach airson teagasg fonaigeach.
 

	
9. An urrainn don phàiste facail ghoirid ùra a leughadh le co-mheasgaidhean de chonnragan toisich is deiridh? (m.e. glas, bròg )
	
· Tha mi a’ brosnachadh na cloinne gu raon de ro-innleachdan a chleachdadh gus facail a leughadh, tro theagasg agus modaladh mionaideach.  

· Tha mi a’ toirt chothroman don chloinn gu an t-eòlas a tha iad ag ionnsachadh tro theagasg fonaigs a thar-aiseag gu leughadh (aig ìre obrach agus teacsa) agus gu sgrìobhadh.  
Mar eisimpleir, cur an aithne ro-innleachdan ionnsaigheach (coimhead ris a’ chiad litir), an tidsear a’ modaladh a’ chleachdaidh air ro-innleachdan ionnsaigh-obrach ann an leughadh do chlann (faic eàrr-ràdh 1).

Faic cuideachd gnìomhan anns na measaidhean trì mionaidean: ainmeachadh litrichean agus aithneachadh fhacail.






	Aithneachadh Fhacail
(Is toigh leam a bhith a’ rannsachadh agus a’ cluich le pàtranan agus fuaimean cànain agus is urrainn dhomh na tha mi ag ionnsachadh a chleachdadh, LIT 0-10a/LIT 0-11a/LIT 0-2-a).

	

	
10. An urrainn don phàiste facail amhairc a leughadh a-mach? 
	
· Tha mi a’ conaltradh leis a’ chloinn ann an cothroman brìgheil, buntainneach agus brosnachail gus sgrìobhadh clò-bhuailte a rannsachadh m.e. ann a bhith a’ leughadh leabhraichean còmhla ri clann, ann an coimhead ri litrichean an aibidil agus ann an toirt feum math à sgrìobhadh clò-bhuailte san sgoil-àraich. 

· Tha mi a’ brosnachadh feòrachas a thaobh sgrìobhadh clò-bhuailte le bhith ga cheangal gu raointean ùidhe phearsanta chloinne. 


	
11. An urrainn don phàiste eòlas a thaisbeanadh air leabhraichean agus teacsaichean (i.e. gu mionaideach, aig astar math).
















12. An urrainn don phàiste seantansan sìmplidh a leughadh? 





	
Mus bithear a’ dùileachadh don chloinn a bhith a’ leughadh a-mach, tha mi a’ toirt chothroman do chlann ionnsachadh gu bheil: 

· Ciall aig sgrìobhadh clò-bhuailte i.e. riochdachadh cànan labhairte, nochdadh brìgh no ag innse sgeulachd. 

· Riaghailt shònraichte aig sgrìobhadh clò-bhuailte m.e. gluasad bho mhullach na duilleig gu bonn, agus bho chlì gu deas air an duilleig. 

· Leabhraichean air an cleachdadh ann an dòigh shònraichte m.e. leughadh bhon aghaidh gu cùl. 

· Sgrìobhadh clò-bhuailte a’ gabhail a-steach litrichean, beàrnan agus puingeachadh. 



Solarachadh chothroman air leughadh neo-eisimeileach m.e. leabhar leughaidh agus co-theacsaichean aithnichte eile. 




	
13. An urrainn don phàiste na facail agus na h-abairtean a tha air an cleachdadh sa chlasrum, a thuigsinn?
	
· Tha mi a’ cleachdadh mhìneachaidhean is dhealbhan, agus tha mi a’ modaladh briathrachas ann an co-theacsa agus a’ brosnachadh na cloinne gu an nì cheudna a dhèanamh, gus tuigse chloinne do bhriathrachas ùr agus aithnichte a dhoimhneachadh. 

· Tha mi a’ brosnachadh na cloinne gu raon de ro-innleachdan a chleachdadh gus facail a leughadh tro theagasg mionaideach agus modaladh (m.e. fuaimneachadh a-mach, leughadh air adhart, a’ cleachdadh a’ cho-theacsa).

· Tha mi a’ toirt chothroman don chloinn an t-eòlas a tha iad ag ionnsachadh ann an teagasg fonaigs, a thar-aiseag gu leughadh fhacail agus teacsa.  

· Tha mi a’ cuideachadh na cloinne gu ro-innleachdan a leasachadh, airson facail neo-riaghailteach a leughadh. 

· Tha mi a’ leasachadh eòlas briathrachais na cloinne agus gan cuideachadh gu an t-eòlas seo a chleachdadh airson facail a leughadh. 

· Tha mi a’ toirt chothroman gu làitheil don chloinn gu eadar-obrachadh le agus bruidhinn mu leabhraichean. 

· Tha mi a’ dèanamh leughadh farsaing le clann gus briathrachas a chuideachadh ann am measgachadh de cho-theacsaichean, agus briathrachas ann an Gàidhlig a leudachadh. 

· Tha mi a’ cleachdadh leabhraichean ficsein agus neo-fhicsein gus ionnsachadh briathrachais adhartachadh, a’ cleachdadh mar eisimpleir: 
· Facail neo-aithnichte a tha air an ath-aithris san sgeulachd agus aig a bheil prìomh chudromachd. 
· Dealbhan a tha a’ cuideachadh le brìgh nam facal ùra a mhìneachadh. 




	
Tuigse Cànain
(Bidh mi ag èisteachd agus a’ coimhead a-mach airson fiosrachadh feumail no inntinneach, agus bidh mi a’ cleachdadh seo gus roghainnean a dhèanamh no gus nithean ùra ionnsachadh, LIT 0-04a).

	

	
14. An urrainn don phàiste treòrachadh de thoinnteachd mheudaichte, a leantainn?
	
· Tha mi a’ cleachdadh guth, gluasad, cànan bodhaig gus taic a chur ri tuigse don chànan Ghàidhlig. 

· Tha mi a’ cleachdadh mhodhan-obrach, gheamannan agus stiùireadh gus èisteachd mhionaideach a bhrosnachadh, gu h-àraid prìomh fhacail. 

· Tha mi a’ cleachdadh ìomhaighean/dealbhan/cluich-riochd mar thaic do thuigse. 

· Tha mi a’ dèanamh cinnteach gu bheil a’ chlann a’ tuigsinn nam facal agus nan abairtean uile. Tha mi a’ modaladh an cleachdaidh ann am measgachadh de cho-theacsaichean agus a’ brosnachadh na cloinne gu an cleachdadh.  

· Tha mi a’ taisbeanadh don chloinn mar a chruthaicheas iad ìomhaigheachd inntinn, fhad ’s a tha iad a’ leughadh/ag èisteachd gus an tuigse a leudachadh agus a sgrùdadh.

	
15. An urrainn don phàiste ceistean fhaighneachd agus a fhreagairt mu eòlasan làitheil? 
	
· Tha mi a’ brosnachadh na cloinne gu ceistean, treòrachadh agus stiùiridhean air an toirt ann an Gàidhlig, a fhreagairt ann an dòigh iomchaidh. Tha mi a’ cleachdadh ro-innleachd modalaidh smaoineachadh a-mach airson seo a theagasg.

· Tha mi a’ toirt cuireadh don chloinn na tha a’ tachairt ann an sgeulachd / cuspair a tha ga sgrùdadh, a cheangal ri an eòlasan agus fiosrachadh fhèin, gam brosnachadh gu facail agus abairtean Gàidhlig a chaidh ionnsachadh, a chleachdadh. 





	
Sgrìobhadh 
(Mar a bhios mi a’ cluich agus ag ionnsachadh, is toigh leam a bhith a’ rannsachadh stuthan inntinneach bho sgrìobhadh agus diofar dhòighean air m’ eòlasan is m’ fhaireachdainnean, beachdan is fiosrachadh a chlàradh, LIT 0-21b.  Bidh mi a’ rannsachadh fhuaimean, litrichean agus fhacail, a’ lorg mar a tha iad ag obair còmhla agus is urrainn dhomh na tha mi ag ionnsachadh a chleachdadh gus mo chuideachadh nuair a bhios mi a’ leughadh no a’ sgrìobhadh, GAI 0-12a/LIT 0-13a-LIT 0-21a).

	

	
16. An urrainn don phàiste cumaidhean a dhèanamh (m.e. cearcallan, triantanan agus ceàrnagan) agus cruthan coltach ri litrichean?  
	
· Tha mi a’ toirt chothroman don chloinn a bhith a’ dèanamh cleachdadh air comharran/facail brìoghmhor le beàrnan eatarra  a sgrìobhadh (a’ cleachdadh phinn, creadhanan, gainmheach, peant (bruis is corrag) agus cailc). 

· Tha mi ag iarraidh orra na ‘sgeulachdan’ sin a leughadh air ais no sgeulachdan eile a dheachdadh dhomh, agus an uair sin ag iarraidh orra an sgeulachdan a tharraing ann an dealbhan, a’ brosnachadh cleachdadh air facail agus abairtean Gàidhlig a dh’ionnsaich iad.  


	
17. An urrainn don phàiste ainm/a h-ainm fhèin a sgrìobhadh agus ainmean chomhaoisean aithneachadh?
	
· Tha mi a’ toirt chothroman don chloinn an ainmean fhèin a sgrìobhadh (leubailean, liostaichean de cò a tha a’ gabhail greimeagan agus dè an seòrsa, liostaichean de dh’ainmean a’ tòiseachadh A, B amsaa) agus ainmean chloinne eile aithneachadh  (geamannan cearcallach agus tagaichean le ainmean).  






	
18. An urrainn don chloinn eòlas foneòlais a chleachdadh gus an cuideachadh a’ tòiseachadh air facail shìmplidh a sgrìobhadh sìos? 
	· A’ cleachdadh phinn, pheansailean, litrichean magnaiteach, sgròbagan agus blocaichean litrichean, tha mi a’ dèanamh chothroman don chloinn ionnsachadh mu litrichean fhad ’s a tha iad a’ feuchainn ri facail C-V-C a litreachadh a-mach (aig a’ cheann mu dheireadh nan làimh-sgrìobhaidh fhèin). 

· Tha mi a’ dèanamh chothroman airson fhacail le graifèimean nas toinnte (m.e. ‘ ua, ao, ) le taic bho dhealbhan (m.e. aon, caol, suas, fuar). 

Tha mi a’ toirt taic do chlann sgrìobhadh a dhèanamh, a’ cleachdadh measgachadh de ro-innleachdan m.e.  

· Brosnachadh chloinne gu briathrachas a sgrìobhadh agus a chleachdadh (a’ gabhail a-steach facail chumanta) bho an leabhraichean leughaidh ann an seantansan sìmplidh. (Briathrachas).

· Comharrachadh litrichean mòra agus puingean-stad, a’ cleachdadh mar eisimpleir, ‘Leabhar Mòr’ agus gnìomhan dèanadach (facail mheasgaichte a tha air an lannachadh – aon le litir mhòr, grunn fhacail lìonaidh agus aon le puing-stad – agus iarraidh orra an cur anns an òrdugh cheart.   

· Brosnachadh chloinne gu na seantansan sìmplidh aca fhèin a sgrìobhadh, a’ cuimhneachadh air litrichean mòra agus puingean-stad. (Puingeachadh).






	
Faotainneachd Leabhraichean
(Is toigh leam a bhith a’ rannsachadh agus a’ taghadh sgeulachdan is theacsaichean eile airson an coimhead, an leughadh no èisteachd riutha, agus faodaidh mi na nithean as toigh leam agus nach toigh leam a roinn,  LIT 0-01b/LIT 0-11b).

	

	
19. A bheil am pàiste a’ dol an sàs ann an solar math de leabhraichean ficsein is neo-fhicsein de dhuilgheadas iomchaidh? 
	
· Tha mi ag atharrachadh agus ag ùrachadh leabhraichean gu cunbhalach, gus an urrainn do chlann taghadh a dhèanamh bho raon aithnichte – bho sheann fheadhainn as fheàrr leotha gu feadhainn ùra, agus a’ dèanamh cinnteach gu bheil ceanglaichean dèante leis an eòlas agus an ùidh a bh’ aca ro-làimh, far an gabh sin a dhèanamh. 

· Tha mi a’ taghadh leabhraichean, an dà chuid ficsean agus neo-fhicsean, a tha a’ maidseadh raon de na h-ùidhean aca agus ann an diofar chruthan, m.e. leabhraichean dhealbhan, nobhailean grafaigeach, comaigean, leabhraichean èisteachd, amsaa. 

· Tha siostam leabhraichean air iasad agam, far an urrainn do chlann leabhraichean a thoirt dhachaigh airson an roinn le an teaghlaichean.  

· Tha mi a’ cuideachadh gach pàiste fa leth gu ceanglaichean a dhèanamh eadar measgachadh de theacsaichean a tha ri làimh agus an ùidhean, eòlasan is fiosrachadh fhèin, gus an conaltradh aca ann an raon de leabhraichean a bhrosnachadh. 

· Tha mi a’ brosnachadh raon de dh’inbhich a thighinn a-steach gus leughadh do chlann ann an Gàidhlig,  ann an suidheachadh aon-ri-aon no ann am buidhnean.






	

Brosnachadh agus Leantalachd  
(Chòrd e rium a bhith a’ rannsachadh agus a’ taghadh sgeulachdan is teacsaichean eile airson an coimhead, an leughadh no èisteachd riutha, agus faodaidh mi na nithean as toigh leam agus nach toigh leam a roinn,  LIT 0-01b/LIT 0-11b).

	

	
20. A bheil am pàiste a’ taisbeanadh ùidh neo-eisimeileach agus deònach ann an leabhraichean agus leughadh, ag iarraidh leughadh dhaibh agus ag iarraidh leughadh iad fhèin?
	
· Tha mi a’ solarachadh amannan san latha/seachdain don phàiste gu leughadh ann am buidheann beag, a’ ceadachadh barrachd eadar-obrachaidh inbheach/pàiste. 

· Tha mi a’ leughadh leabhraichean don chloinn 3 tursan aig a’ char as lugha, gus an tuigse agus an cleachdadh air cànan airson smaoineachadh, a mheudachadh beag air bheag. 

· Tha mi a’ taghadh an leabhair ‘ceart’ agus a’ leughadh san dòigh ‘chart’ -  tha an leabhar a tha ceart iomchaidh gu leasachail, tha cuspair an leabhair inntinneach agus tha dealbhan tarraingeach ann. Bidh mi a’ cleachdadh uidheam-taic gus am pàiste a chuideachadh gu an sgeulachd a thuigsinn; ag atharrachadh mo ghuth agus mo dhòigh-labhairt gus tòna agus faireachdainn na sgeulachd/nan caractaran a nochdadh. 

· Tha mi ag amharc air ìre com-pàirteachaidh a’ phàiste gu cùramach – a’ cuimseachadh air aire, eadar-obrachadh, agus tha mi a’ toirt seachad uallach airson cuideachadh leis an leabhar a chumail, agus gan tarraing a-steach le ceistean/molaidhean. 

· Tha mi a’ toirt stiùireadh don phàiste ann an taghadh leabhraichean aig an ìre ‘cheart’, a’ toirt aithne do an ìre leasachail agus an ùidhean leughaidh. Bidh mi a’ taisbeanadh àireamh de shlatan-tomhais taghaidh mar chuideachadh, a’ gabhail a-steach coimhead ri còmhdach an leabhair, an uimhir teacsa air an duilleig, a’ leughadh nan ath-sgrùdaidhean san iomradh air a’ chòmhdach cùil agus a’ leughadh earrannan den leabhar. 



	
21. An sàs ann an gnìomh leughaidh, a bheil am pàiste a’ cumail a’ dol agus a’ strì ri soirbheachadh? 
	
· Tha mi a’ toirt seachad bheachdan agus ais-fhiosrachadh mar a tha am pàiste a’ leughadh, a tha a’ toirt aire do an oidhirpean agus an smaoineachadh, seach ceartachd: 

· Tha mi ag ainmeachadh cleachdadh air sanasan leughaidh agus ro-innleachdan: ‘Tha thu air facal fheuchainn a tha a’ dèanamh ciall’, ‘Tha thu air faicinn nach eil sin a’ coimhead ceart agus tha thu air a cheartachadh’.  

· Tha mi a’ toirt seachad ais-fhiosrachadh sònraichte air feuchainn: ‘Bu thoigh leam an dòigh san do dh’obraich thu a-mach am facal sin leat fhèin; stad thu gus smaoineachadh mu dè tha a’ dèanamh ciall an seo; choimhead thu ris an dealbh a dh’fhaicinn dè am facal a dheigheadh an seo’.  

· Tha mi a’ brosnachadh leughadh/sgrìobhadh co-obrachail le pàiste eile gus farpais a lùghdachadh. 

· Tha mi a’ cleachdadh bheachdan air an smaoineachadh a-mach gus cleachdadh cànain a mhodaladh airson smaoineachadh agus fuasgladh cheistean, a dh’fheumas clann: a mhìneachadh, ro-innse, leigeil orra; eòlasan ath-chuimhneachadh; ath-luachadh.  






	
Treòrachadh Coimpiutair-stèidhichte 
(Is toigh leam a bhith a’ rannsachadh agus a’ taghadh sgeulachdan is teacsaichean eile airson an coimhead, an leughadh no èisteachd riutha, agus faodaidh mi na nithean as toigh leam agus nach toigh leam a roinn, 
LIT 0-01b/LIT 0-11b.  Bidh mi a’ rannsachadh fhuaimean, litrichean agus fhacail, a’ faighinn a-mach mar a tha iad ag obair còmhla, agus is urrainn dhomh na tha mi ag ionnsachadh a chleachdadh gus mo chuideachadh nuair a bhios mi a’ leughadh no a’ sgrìobhadh, GAI 0-12a/LIT 0-13a/LIT 0-21a).


22. A bheil am pàiste a’ freagairt phrògraman stèidhichte air coimpiutair a thaobh fonaigs agus leabhraichean fìor?
	







· Tha mi gu cunbhalach a’ solarachadh chothroman don chloinn gu prògraman coimpiutair stèidhichte air cluich a ruigsinn,  a tha ag ath-dhaingneachadh agus a’ leudachadh an tuigse do na prìomh nithean litearrachd: ainmean/fuaimean litrichean; aithneachadh obrach agus litreachadh; briathrachas; sgrìobhadh. Lasadh, Factaraidh nam Fuaimean, Clicker mar eisimpleir.

· Tha mi a’ brosnachadh na cloinne gu fàs cleachdte ri prògraman coimpiutair, a tha a’ ceadachadh dhaibh sgeulachdan sìmplidh goirid a sgrìobhadh; an eòlasan a chlàradh, amsaa. 

· Tha mi ag aonachadh cleachdadh air prògraman coimpiutair m.e. beebots, probots, roamer, a-steach dom phlanadh leasanan don chloinn,  a tha a’ cur taic ri an togail air eòlas agus sgilean fuasglaidh cheistean. Tha am modh-obrach seo a’ cur taic cuideachd ri eòlas gramataigeach leithid cànan suidheachail, leantainn stiùiridhean, amsaa. 

